
Իրավական ակտի ընդունման անհրաժեշտությունը (նպատակը)
Սույն նախագծի ընդունման անհրաժեշտությունը պայմանավորված է հետևյալ հանգամանքներով.
Հայաստանի Հանրապետության կառավարության 22.09.2017 թ.-ի N 1398-Ն որոշման 8-րդ կետի համաձայն՝ ք. Կապան, Բաղաբերդի 27 հասեում գտնվող, պետական սեփականություն հանդիսացող 4541.8 քառ.մետր ընդհանուր մակերեսով քառահարկ ննջարանային մասնաշենքը (այսուհետ՝ մասնաշենք)՝ նկուղով և դրա զբաղեցրած ու սպասարկման համար անհրաժեշտ հողամասը, որպես սոցիալական բնակարանային ֆոնդ, ամրացվել է (N 4 հավելված) Հայաստանի Հանրապետության աշխատանքի և սոցիալական հարցերի նախարարությանը (այսուհետ՝ նախարարություն):
Հայաստանի Հանրապետության կառավարության 14.01.2021 թ.-ի N 37-Ն որոշման 6-րդ կետով՝ մասնաշենքի հյուսիս արևելյան թևից 1455.2 քառ.մետր տարածք հետ է վերցվել նախարարությունից և ամրացվել (N 1 հավելված) Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ կոմիտե), որն էլ անհատույց օգտագործման իրավունքով այն հանձնել է «Սյունիքի մարզի երեխայի և ընտանիքի աջակցության կենտրոն» պետական ոչ առևտրային կազմակերպությանը (այսուհետ՝ կազմակերպություն), իսկ նույն որոշման 12-րդ կետով՝ ուժը կորցրած է ճանաչվել Հայաստանի Հանրապետության կառավարության 22.09.2017 թ.-ի  N 1398-Ն որոշումը:
Եվ քանի որ վերոնշյալ N 1398-Ն որոշման ընդունումից հետո մասնաշենքի նկատմամբ իրավունքների պետական գրանցում նախարարությունը չի իրականացրել, ստացվում է, որ նշված մասնաշենքը այլևս նախարարությանը ամրացված չէ և նախարարությունը դրա նկատմամբ որևէ իրավունք չունի:
Կազմակերպության կանոնադրական գործառույթների ամբողջական և պահանջվող որակին համապատասխան իրականացման նպատակով՝ անհրաժեշտություն է առաջացել մասնաշենքի նույն թևից կազմակերպությանը լրացուցիչ տրամադրել  ևս  486.2 քառ.մետր տարածք, այդ թվում՝ 214.7 քառ.մետր նկուղից, 90.0 քառ.մետր 1-ին հարկից, 41.5 քառ.մետր 2-րդ հարկից և 140.0 քառ.մետր 3-րդ հարկից:
Որոշման նախագծի N 3 հավելվածում նշված տարածքների արժեքների հաշվարկը կատարվել է Հայաստանի Հանրապետության կառավարության 22.09.2017 թ.-ի  N 1398-Ն որոշման հավելվածներում ներառված արժեքներից ելնելով:
Կարգավորման հարաբերությունների ներկա վիճակը և առկա խնդիրները
	Նախարարությունը նպատակ ունի սեղմ ժամկետում իրականացնել մասնաշենքի, որպես սոցիալական բնակարանային ֆոնդի վերափոխման նախագծանախահաշվային փաստաթղթերի մշակման և դրանց հիման վրա վերանորոգման աշխատանքների կատարումը: Առանց մասնաշենքի նկատմամբ նախարարության իրավունքների պետական գրանցման վկայականի առկայության, հնարավոր չէ պատվիրել վերանորոգման աշխատանքների նախագծումը:
	Պետական բյուջեով նախատեսված միջոցների հաշվին նախարարությունը պատվիրել է կազմակերպության վերանորոգման նախագծանախահաշվային փաստաթղթերի մշակումը, որոնցում պետք է ներառվի նաև կազմակերպությանը լրացուցիչ տրամադրվող 486.2 քառ.մետր տարածքը: 
	Առկա խնդրի առաջարկվող լուծումը
Սույն նախագծով նախատեսվում է վերականգնել մասնաշենքի նկատմամբ նախարարության իրավունքը և կազմակերպությանը մասնաշենքից լրացուցիչ տարածքներ հատկացնել:
Կարգավորման առարկան
Նախագծի ընդունման դեպքում՝
- հնարավորություն ընձեռնվի արդեն պետական բյուջեով նախատեսված միջոցների շրջանակներում վերափոխել մասնաշենքը և այնտեղ բնակեցնել Ղարաբաղից տեղահանվածներին և կարիք ունեցող սոցիալական անապահով համապատասխան անձանց,
- ապահովել կազմակերպության բնականոն գործունեության իրականացումը: 
    
   Իրավական ակտի կիրառման դեպքում ակնկալվող արդյունքը 
Նախագծի ընդունման արդյունքում՝
- ըստ նախնական հաշվարկների մասնաշենքում հնարավոր կլինի ստանալ 45 սոցիալական բնակարան,
- կբարձրանա կազմակերպության կողմից շահառուներին մատուցվող ծառայությունների որակը և կներդրվի գիշերակացով որոշակի քանակի երեխաների շուրջօրյա խնամքի բաղադրիչը:
    Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին
Նախագծի ընդունման դեպքում ՀՀ պետական բյուջեի եկամուտների և ծախսերի էական ավելացում կամ նվազեցում չի սպասվում:
    Կապը ռազմավարական փաստաթղթերի հետ. Կառավարության 2021-2026թթ. ծրագիր, ոլորտային և/կամ այլ ռազմավարություններ.
[bookmark: _GoBack]Նախագիծը բխում է ՀՀ կառավարության 2021 թվականի ապրիլի 8-ի N 531-Լ որոշմամբ հաստատված՝ քաղաքաշինության բնագավառի զարգացման ռազմավարական ծրագրի 98-րդ կետի 1-ին ենթակետի դրույթներից:
Որոշման նախագիծը հանրային քննարկման չի դրվել:

